
GOUVÈNÈ CUOMO ANONSE PLIS PASE $112 MILYON NAN GWO PWOJÈ 
TRANSPÓ NAN LWÈS NEW YORK  

 
$30 milyon pou Scajaquada Expressway; $6 milyon pou evalyasyon konsepsyon 
anviwonmnatal sou Kensington Expressway; $22.3 millyon pou inisyativ veyikil 
yo nan Main Street; $54.1 milyon pou Niagara Frontier Transportation Authority  

 
$10.5 milyon pou amelyorasyon nan Allegany, Niagara Falls & Midway State 

Parks 
 

Pwojè transfòmatif pral kreye prèske 1,000 djòb epi kondwi kwasans ekonomik 
nan Lwès New York  

 
Gouvènè Andrew M. Cuomo jodia te anonse $112.4 milyon dola pou kat gwo pwojè 
transpòtasyon ki pral transfòme vwayaj, pi byen konnekte kominote lokal yo, epi 
amelyore sekirite wout yo nan Lwès New York. Pwojè transpòtasyon an gen ladan $30 
milyon pou konvèti Scajaquada Expressway an yon boulva iben a fèb vitès, $6 milyon 
pou evalyasyon konsepsyon anviwonmnatal sou Kensington Expressway; $22.3 millyon 
pou inisyativ veyikil yo nan Main Street, ak $54.1 milyon pou Niagara Frontier 
Transportation Authority. Anplis, Gouvènè a te anonse $10.5 milyon pou amelyorasyon 
ak renovasyon nan Allegany, Niagara Falls & Midway State Parks. Ansanm, pwojè sa 
yo prevwa pou kreye preske 1,000 djòb ki peye byen epi akselere kwasans ekonomik 
nan rejyon an.  
 
“Eta ap envesti anpil nan Lwès New York – pran yon nouvo apwòch pou tansfòme rezo 
transpò rejyon sa an yon modèl 21yèm syèk la pou pwogrè, epi revitalize park eta nou 
yo pou reponn a bezwen nouvo jenerasyon an,” Gouvènè Cuomo te deklare. 
“Envestisman remakab sa yo ap ogmante bote natirèl Buffalo, pandan lap repanse 
vwayaj ak restore konsepsyon vizyonè pou park ak wout nou yo ke nou te pèdi depi 
anpil deseni. Lè nou tande lidè lokal yo epi tande rezidan yo, nap reyini kominote nou 
yo pou kreye yon rezo transpò nan nivo mondyal ak sistèm park nou an ki reponn a 
Lwès New York.”  
 
“Gouvènè Adjwen te sipèvize yon revitalizasyon istorik nan Lwès New York ki kounye a 
ap pwopaje nan Upstate,” te deklare Gouvènè Adjwen Kathy Hochul. “Gwo 
amelyorasyon enfrastrikti sa yo ap plis amelyore kalite lavi jodia e li pral detèmine 
fondasyon pou pwochen kwasans ekonomik.” 
 
“Sou lidèchip Gouvènè Cuomo, pwojè transpòtasyon yo te vini osijè plis pase deplase 

veyikil yo sèlman,” te deklare Komisyonè Depatman Transpòtasyon Eta New York 
Matthew Driscoll. “Pwojè tankou sa yo konsidere tout itilizatè yo nan konekte kominote 
yo, redefini katye yo, sipòte touris ak ankouraje opòtinite devlopman ekonomik.” 
 
Bidjè a gen ladan pi gwo plan transpòtasyon eta ki te janm apwouve, avèk plis pase $55 
milya nan envestisman transpòtasyon nan tout eta, enkli $27.14 milya pou pwogram 
Depatman Transpò ak Thruway. Scajaquada, Kensington, Veyikil yo sou Main Street ak 
pwojè NFTA ap ogmante envestisman sa yo pou kontinye fè rejyon an ale delavan, bati 
sou kwasans fòmidab ke nou te wè nan Lwès New York sou dènye senkan yo.  
 
“Boulva Scajaquada” 
Bidjè eta bay $30 milyon pou akselere faz konstriksyon inisyal pou konvèti “Scajaquada 
Expressway” an yon boulva iben. Depatman Transpòtasyon Eta New York, ki jere pwojè 
sa, ap evalye altènativ yo pou transfòme otowout ki egziste an yon boulva fèb vitès 
avèk de liy nan chak direksyon. Nouvo wout la ap amelyore amenajman pou bisiklèt ak 
pyeton e lap konsistan avèk kontèks istorik Delaware Park. 
 
Sou demann Gouvènè Cuomo, NYSDOT te deja enplemante yon kantite mezi sekirite 
akoutèm sou koridò a ki gen ladan diminye vitès limit a 30 kilomèt alè, diminye liy 
vwayaj yo, ranplase “fizyone” siy yo avèk “siy stop,” enstale nouvo siy notifikasyon vitès 
elektwonik, ak enstale seksyon gid ray nan Delaware Park. 
 
Anplis, NYSDOT ap travay avèk kominote a pou ajoute mezi pou kalme sikilasyon nan 
zòn tranzisyon yo nan Delaware Park; enkli enstale siy gateway tanporè, diminye liy yo 
sou fen pati lès, enstale bann sou ekstremite yo nan fen pati lwès la, epi ajoute 
siyalizasyon elektwonik pou ranfòse vitès limit la. 
 
Yo prevwa pi gwo travay sou pwojè a ap kòmanse nan 2018 pou plis amelyore sekirite 
koridò Scajaquada, travay avèk kominote a pou asire ke wout yo adapte avèk aspè 
natirèl epi manye park istorik ke li travèse a. Pwojè Scajaquada a prevwa pou l kreye 
420 djòb.  
 
Kensington Expressway-Humboldt Parkway  
Bidjè a bay tou $6 milyon pou NYSDOT fè yon evalyasyon anviwonmantal ak 
konsepsyon ki kouvri Kensington Expressway (Wout Eta 33). Parkway Humboldt orijinal 
la, ki te fèt pa Frederick Law Olmsted, te yon gwo boulva ki anviwone pyebwa ki 
konekte Humboldt Park (kounye Martin Luther King, Jr. Park) avèk Delaware Park.  
 
Konstriksyon Kensington Expressway nan ane 1950 ak 1960 yo ki lakoz nan retrè 
istorik parkway ke Olmsted te konsevwa. NYSDOT ap kòmanse touswit grasa revizyon 
anviwonmantal ki nesesè pou yon pwojè transfòmasyon nan kalite sa.  
 
Veyikil yo sou Main Street 
Eta angaje tou $4 milyon, anplis de $18.3 milyon nan finansman federal ki te garanti 
anvansa pou pwojè sa, pou sipòte yon pwojè $22.3 milyon nan Vil Buffalo ki pral fèt epi 
devlope amelyorasyon enfrastrikti ansanm avèk yon segman anplis nan Main Street 

Transit Mall nan anba lavil Buffalo.  
 
Pwojè a pral re-ouvè seksyon Main Street ant Exchange Street ak Scott Street trafik 
veyikil a de vwa. Amelyorasyon pwojè a ap gen ladan restore sikilasyon a de vwa nan 
Lower Main Street, ranplase platfòm ray, modifye limyè ray ki egziste deja kwazman 
lokasyon, ajoute sou parking lari a, rekonekte ri lavil yo, ak amelyore eksperyans pyeton 
yo anjeneral.  
 
Pwojè sa ap konbine avèk faz pwojè anvan ak nan lavni jiskaske tout pati Main Street, 
apati Tupper Street pou rive nan Scott Street, konvèti nan vwayaj plizyè mòd. Pwojè sa 
a espere kreye 312 djòb.  
 
Niagara Frontier Transportation Authority  
Bidjè eta 2016-17 bay plis pase $51.4 milyon nan asistans finansman operasyonèl 
Mass Transpòtasyon nan tout Eta (STOA), yon ogmantasyon de $2.6 milyon oswa 5.3 
pousan sou ane anvan pou kenbe ak amelyore sèvis bis ak tren ke Niagara Frontier 
Transportation Authority jere. Kòm transpò piblik bay mobulite ki kontribye nan fason 
enpòtan a konpetisyon ekonomik rejyon an, ak dirabilite anviwonmantal, finansman sa 
ap plis ranfòse kapasite NFTA ak kondwi kwasans toupatou nan rejyon an.  
 
Midway State Park 
Eta te angaje $4.4 milyon pou pwojè amelyorasyon plaj zòn imid nan Park Eta Allegany, 
kontinyasyon inisyativ revitalizasyon Niagara Falls State Park ak diferan amelyorasyon 
park nan Midway State Park. Finansman sa fè pati nan envestisman jeneral eta de 
$10.5 milyon nan Lwès New York nan Bidjè Eta 2016-17. Finansman sa chita sou 
pwogram NY Parks 2020 Gouvènè a, yon angajman plizyè ane $900 milyon nan 
finansman prive ak piblik pou State Parks yo de 2011 a 2020. 
 
Majistra Vil Buffalo a, Byron W. Brown te deklare: “Redevlopman kontinyèl nan Main 
Street anba lavil, youn nan objektif mwen depi m te antre nan administrasyon an, se 
yon pati enpòtan nan renesans kontinyèl Buffalo. Envestisman stratejik Gouvènè 
Andrew Cuomo nan Buffalo, gen ladan Buffalo Billion, se gwo egzanp sou fason nap 
travay ansanm – gouvènman eta ak minisipal –pou asire yon vil ki pi solid kap bay plis 
opòtinite pou tout moun li yo. Mwen remèsye Gouvènè Cuomo pou angajman kontinyèl 
li nan Buffalo ak pwojè pataje veyikil nan Main Street sa ki pral ouvè wout la pou yon 
anviwonman ki pi dinamik, a plizyè itilizasyon kap stimile plis envestisman, ogmante 
kreyasyon travay ak kwasans rezidansyèl.” 
 
Senatè Tim Kennedy te deklare: “Pandan plis pase yon syèk, rezidan yo nan Buffalo 
te fòse pou viv avèk erè nan Kensington Expressway. Li te yon desizyon ki non sèlman 
detwi vizyon Olmsted, men menase rantabilite katye avwazinan yo, ak plizyè ane apre 
nou rete poukont nou ap goumen nan yon fason pou korije sa ki pa bon. Mwen 
rekonesan anpil a Gouvènè Cuomo ansanm avèk lidè yo nan lejislati a paske yo angaje 
$6 milyon nan finansman pou plis evalye solisyon posib yo, epi pèmèt nou ale delavan 
nan reklame parkway a epi restore katye yo nan tout kapasite yo. Tout Buffalo dwe yon 
dèt rekonesans a ROCC paske li te asire ke kesyon sa rete alavangad diskisyon 

kominote a nan rejyon nou an.” 
 
Manm Asanble Crystal Peoples-Stokes te deklare: “Jodia, nou pran premye etap 
nan korije sa ki pa bon ki gen plis pase 50 ane – otowout Kensington. Parkway 
Humboldt te jwi yon egzistans 71 ane apati 1887 jiska 1958 lè konstriksyon an te 
kòmanse sou vwa eksprès Kensington ak Scajaquada. Pwojè enfrastrikti sa yo te 
dekonekte kominote yo pandan plizyè jenerasyon, chanje trajektwa yo pou toutan. 
Kounye a, se tan pou reklame ak restore ansyen bote, espas vè ak kominote ke 
Fredrick Law Olmstead te anvizyone orijinalman epi kreye. Sa a se premye etap pou 
restore pwomnad Humboldt Parkway nan kouvri pasaj anviwonmantal ansanm avèk 
planifikasyon ak depans konsepsyon pou fè pwojè sa pare. Mwen konplimante 
Kowalisyon Restore Our Community (ROCC) ansanm avèk tout patnè li yo pou 
angajman kolektif ak pèseverans yo; e mwen aplodi ak remèsye Gouvènè Cuomo ak 
Prezidan Heastie paske yo sipòte enklizyon $6 milyon nan bidjè fiskal eta 16-17.”  
 
Manm asanble Sean Ryan te deklare: “Re-aparisyon Buffalo pandan dènye ane ki sot 
pase yo te vrèman remakab. Pwojè transpòtasyon enpòtan sa yo ap yon chanjman 
reyèl pou Vil Lwès New York. Depi li te premye eli, mwen te konsantre sou transfòme 
otowout Scajaquada an yon boulva sa ki pral restore karaktè gwo park Delaware nou 
an. Pandan plizyè ane, piblik la te plede pou yon plan ak aksyon. Mwen remèsye 
Gouvènè Cuomo paske li alatèt pwojè sa, epi finalman pran aksyon epi jwenn rezilta. 
Avèk yon plan ak finansman ki anplas, Boulva Scajaquada vini yon reyalite kounye a, e 
avni Buffalo parèt pi klè pase anvan.” 
 
Egzekitif Konte Erie Mark Poloncarz te deklare: “Mwen remèsye Gouvènè Cuomo 
pou angajman l nan amelyore enfrastrikti wout Konte Erie ansanm avèk vizyon l nan 
rekonfigire kèk nan wout ki pi istorik ak pi frekante nou yo. Avèk atansyon nan 
Kensington, Scajaquada, ak Main Street nan Buffalo, envestisman $58 millyon sa kouvri 
wout yo ke plizyè milye otomobilis itilize chak jou. Amelyorasyon ki planifye yo ap mete 
yon nouvo aparans dramatik sou wout esansyèl sa yo pandan lap amelyore sekirite epi 
kreye travay.” 

